CABINET CYNGOR GWYNEDD

Adroddiad i gyfarfod Cabinet Cyngor Gwynedd

Teitl yr Eitem: ADRODDIAD HERIO A CHEFNOGI PERFFORMIAD YR AELOD CABINET
CYLLID
Aelod Cabinet: CYNGHORYDD IOAN THOMAS
Swyddog Cyswlit: DEWI MORGAN, PENNAETH CYLLID
Dyddiad y cyfarfod: 23 IONAWR 2024
1. Penderfyniad a Geisir

Derbyn a nodi’r wybodaeth yn yr adroddiad.

2. Y rheswm pam fod angen i’r Cabinet wneud y penderfyniad:
Er mwyn sicrhau rheoli perfformiad yn effeithiol.

3. Cyflwyniad a Rhesymeg

3.1 Pwrpas yr adroddiad yma yw i ddiweddaru fy nghyd aelodau ar yr hyn sydd wedi
digwydd yn y meysydd yr wyf yn gyfrifol amdanynt fel yr Aelod Cabinet dros Gyllid.
Bydd yr adroddiad hwn yn amlinellu’r canlynol:-

* Yr hyn sydd wedi ei gyflawni fel rhan o flaenoriaethau Cynllun Cyngor Gwynedd 2023-
2028

e Lle mae’r mesurau perfformiad arni

e Diweddaraf o ran cynlluniau arbedion a thoriadau

3.2 Mae’r holl faterion a gyflwynir yn yr adroddiad yma wedi bod yn destun trafodaeth ac
wedi eu craffu gennyf fi, ynghyd a’r Cyfarwyddwr Corfforaethol, mewn Cyfarfod Herio
a Chefnogi Perfformiad a gynhaliwyd ar 159 Rhagfyr, ble roedd Tim Rheoli’r Adran a’r
rheolwyr gwasanaeth yn bresennol.

33 Rwy’n falch iawn o nodi fod perfformiad yr Adran Cyllid wedi aros yn gyffredinol dda
dros y misoedd diwethaf. Mae’r Adran hefyd wedi gwneud cynnydd boddhaol ar y
prosiectau blaenoriaeth perthnasol.

PROSIECTAU CYNLLUN CYNGOR GWYNEDD 2023-2028 (Blaenoriaethau Gwella)

Mae’r Adran Gyllid yn arwain ar ddau brosiect blaenoriaeth yng Nghynllun y Cyngor
2023-28, sef:

Cyflawni Arbedion
Cynllun Digidol 2023-28

Rwyf yn fodlon iawn gyda’r cynnydd sy’n cael ei wneud gan yr Adran yn erbyn y ddau
brosiect yma, ac mae mwy o fanylion am y cynnydd yn erbyn cerrig milltir i’'w cael yn
yr Atodiad.

PERFFORMIAD

Isod, rwy’n amlinellu’r prif faterion sy’n deillio o berfformiad yr adran yn y cyfnod ers
cyflwyno’r adroddiad cynnydd ddiwethaf ym mis Hydref. Nid yw’r wybodaeth yn
cyfeirio at bob gwasanaeth yn yr adran, dim ond y rhai hynny y teimlwn fod angen
tynnu eich sylw atynt.

Gwasanaeth TG — Cefnogol. Rwyf wedi adrodd yn flaenorol fy mod yn fodlon iawn a
pherfformiad y gwasanaeth yma ac fod gennym dystiolaeth ei fod yn ymateb yn
brydlon i ymholiadau a trafferthion defnyddwyr.

Ymbhellach, rwyf yn falch o adrodd fod y gwasanaeth wedi bod yn llwyddiannus wrth
lenwi swyddi gwag allweddol yn ddiweddar. Mae trafferthion recriwtio wedi bod yn
bryder yn y maes yma ers cryn amser, ond mae’r Gwasanaeth TG - Cefnogol wedi
llwyddo penodi tri aelod newydd o staff yn ystod y cyfnod. Mae hyn yn allweddol er
mwyn gallu cynnal y gwasanaeth disgwyliedig.

O ran maint y gefnogaeth a roddir, cofnodwyd 3,453 o ceisiadau am gymorth TG yn
ystod Hydref a Tachwedd 2023, gyda 3,221 (93%) wedi eu hagor a’u cau yn ystod y
cyfnod.

Mae cyfaint yr ohebiaeth e-bost allanol sy’n cael ei dderbyn a’i anfon, mewn cyfnod o
ddau fis yn unig (Hydref a Tachwedd 2023), yn peri syndod. Anfonwyd 458,061 o e-
byst allanol gan y Cyngor, a derbyniwyd 872,112 neges e-bost i mewn. Yn ychwanegol
i hynny, cafodd 190,739 neges e-bost allanol eu hidlo neu eu hatal gan ein
hamddiffynfeydd sy’n golygu fod systemau’r Cyngor wedi derbyn cyfanswm o
1,062,851 neges e-bost o’r tu allan mewn cyfnod o 2 fis yn unig.

Gwasanaeth TG — Isadeiledd. Rwyf yn falch iawn o allu adrodd fod argaeledd vy
Rhwydwaith Craidd a’n Systemau Critigol wedi bod yn 100% yn ystod Hydref a
Tachwedd 2023. Ni fu unrhyw ddigwyddiad seibr na toriad gwasanaeth difrifol
chwaith.

O osod hyn yn ei gyd-destun, cafodd 194,099 ymosodiad eu blocio gan y wal-dan ym
mis Hydref, a 13 firws wedi eu rhwystro. Ym mis Tachwedd, cafodd 109,597
ymosodiad eu blocio gan y wal-dan a cafodd 17 firws eu rhwystro.

Mae parhad lefel perfformiad y Tim Isadeiledd yn gwbl allweddol i allu’r Cyngor i
barhau i gynnal ei wasanaethau.

Gwasanaeth TG — Rheolaeth Rhaglen/Systemau Allanol. Nodais yn yr adroddiad
perfformiad diwethaf fy mod yn credu fod angen ailymweld & phwrpas y gwasanaeth
yma. Mae’r gwaith wedi cychwyn, ac mae’r gwasanaeth wedi adnabod meysydd ble
dylid cyflwyno mesurau cyflawni newydd, a bydd y gwasanaeth yn symud ymlaen gyda
hynny yn ddi-oed. Y mesurau hyn yw:

* Boddhad Gwasanaeth ar draws y tim (Trawsnewid Digidol a Tim Busnes)
* Ystadegau archebion gan gynnwys casglu neu bostio cyfarpar
* Costau ffonau symudol adrannol ar draws y Cyngor.

Gwasanaeth TG — Gwasanaeth Dysgu Digidol. Nodais yn yr adroddiad perfformiad
diwethaf fod capasiti’r gwasanaeth i gefnogi’r ysgolion wedi bod yn is na’r disgwyl cyn
gwyliau’r haf ond disgwyl i'r sefyllfa wella yn ystod tymor yr hydref. Rwyf yn fodlon
fod y gwasanaeth wedi gallu cau canran uchel o’r galwadau mae’n ei dderbyn, gan
ymdopi gyda cynnydd yn y galwadau ymdriniwyd a hwy yn ystod mis Tachwedd o’i
gymharu a mis Hydref:

Wedi eu Wedieu |Yn
Galwadau | cofnodi cau parhau
Hydref 531 422 275
Tachwedd | 544 512 305

Er hynny, rwyf wedi gofyn i'r gwasanaeth gadw golwg ar y golofn “Yn parhau” rhag i
Ol-groniad ddatblygu ac yn cydnabod bod offer hanesyddol yr ysgolion yn peri llawer
fwy o broblemau na’r cyfarpar sydd wedi eu cyflwyno ers i'r gwasanaeth gael ei
sefydlu.

Yn ystod y cyfnod, mae’r gwasanaeth wedi cynnal ymgyrch i dderbyn adborth
bodlonrwydd. Anfonwyd holiadur i holl benaethiaid Ysgolion Cynradd, Arbennig,
Uwchradd a Dilynol; derbyniwyd 25 ymateb, sydd ychydig yn siomedig o ran nifer.
Roedd 85% o’r ymatebwyr yn hapus gyda’r gwasanaeth cefnogol maent yn dderbyn
gan y gwasanaeth a cynigwyd syniadau gwella adeiladol gan nifer ohonynt. Gwelwyd
fod 96% yn hapus gyda’r dyfeisiadau maent wedi dderbyn gan y gwasanaeth.

Mae’r gwasanaeth wedi ymateb i'r 15% sy’n anhapus gyda’r gwasanaeth cefnogol, gan
gysylltu gyda’r ysgolion a gwrando ar y sylwadau. Adroddwyd am y rhesymau dros yr
anfodlonrwydd i’r cyfarfod Herio a Chefnogi Perfformiad ac rwyf yn fodlon fod gwaith
yn digwydd i ymateb i'r materion a godwyd.



5.6

5.7

5.8

5.9

Gwasanaeth Buddsoddi a Rheolaeth Trysorlys. Rwyf yn fodlon fod y gwasanaeth hwn
wedi perfformio’n gyson dda, gan warchod buddsoddiadau’r Cyngor a’r Gronfa
Bensiwn a sicrhau ymdriniaeth gywir a phriodol o lif arian ayb. Nid oes gennyf bryder
o gwbl am y gwasanaeth hwn.

Er hynny, credaf gellir ehangu’r wybodaeth perfformiad sy’n cael ei gyflwyno i'r
Cyfarfodydd Herio a Chefnogi Perfformiad fel eu bod yn ymdebygu fwy gyda’r
wybodaeth gynhwysfawr sydd bellach yn cael ei gyflwyno i’r Pwyllgor Llywodraethu
ac Archwilio a’r Pwyllgor Pensiynau. Mae’r Rheolwr a’r Pennaeth adran wedi cytuno
trafod er mwyn gweld pa wybodaeth ychwanegol gellir ei gyflwyno i’r cyfarfod Herio
a Chefnogi Perfformiad nesaf, ym mis Chwefror.

Gwasanaeth Yswiriant a Rheoli Risg. Nodais yn fy adroddiad perfformiad diwethaf
mai un rhwystr sy’n atal y Gwasanaeth Yswiriant a Rheoli Risg rhag gallu gweithredu’n
effeithiol yw gorfod disgwyl rhy hir am nifer gymharol uchel o adroddiadau gan rannau
eraill o'r Cyngor. Adroddais fod hyn yn creu ychydig o bryder a byddai’r Adran yn
gweithredu i geisio gwella’r sefyllfa.

Rwyf yn falch o adrodd fod y sefyllfa’n gwella, ac fod y gwasanaeth yn cadarnhau bod
yr adroddiadau mae’r gwasanaeth wedi eu derbyn gan adrannau eraill wedi bod yn
dderbyniol yn y cyfnod diweddaraf.

Gwasanaeth Incwm. Nodais yn fy adroddiad perfformiad diwethaf fy mod yn
awyddus iawn i barhau i roi sylw i gynnydd yr achosion rydym yn eu cyfeirio at yr
Gwasanaeth Cyfreithiol, er mwyn sicrhau bod cydweithio effeithiol rhwng y ddwy
uned.

Cynhaliwyd cyfarfod rhwng y ddwy uned yn ystod mis Tachwedd er mwyn trafod
camau i fynd i’r afael a’r hen ddyledion. Roeddwn yn bresennol yn y cyfarfod a gallaf
adrodd ei fod wedi mynd yn dda a’i fod yn gyfarfod positif iawn. Yn sgil y cyfarfod
deuthum i'r casgliad byddai adolygiad Ffordd Gwynedd o’r Gwasanaeth Incwm yn
amserol ac roedd y Cyfarwyddwr Corfforaethol a’'r Pennaeth Adran yn gefnogol i hyn.
Cychwynnodd yr adolygiad yma’n syth ac mae casgliadau adeiladol eisoes wedi dod i'r
amlwg. Byddaf yn parhau i adrodd ar gynnydd ar y gwaith mewn adroddiadau
perfformiad dilynol.

Gwasanaeth Budd-daliadau. Hoffwn nodi fod y gwasanaeth yma yn perfformio’n
gyson dda ac rwyf yn awyddus i ddiolch i'r Rheolwr a holl staff y gwasanaeth am
sicrhau fod pobl mwyaf bregus Gwynedd yn derbyn y cymorth ariannol maent yn
gymwys iddo. Mae’r wybodaeth sydd ar gael yn dangos bod gwelliant bob tro mae’r
gwasanaeth yma yn rhoi sylw i’'w systemau a’u prosesau. Mae sefydlogrwydd staffio
wedi bod yn gymorth mawr i'r gwasanaeth wrth iddo allu arddangos gwelliant
parhaus.

Gwasanaeth Cyflogau. Mae’n dda gallu adrodd fod y Gwasanaeth Cyflogau wedi
ymateb yn amserol i’r cytundeb tal ar gyfer 2023/24 ac wedi sicrhau fod y cynnydd ac
0l-dal wedi cael ei dalu i staff yn ystod mis Tachwedd. Gwelwyd ychydig o gynnydd yn
nifer y camgymeriadau a gofnodwyd y cyfnod hwn — nodwyd bod 18 achos oedd yn
ymwneud gyda’r 6l-daliadau. Cafodd unrhyw drafferthion eu datrys yn y modd
briodol.

Nodais yn yr adroddiad diwethaf fod gen i beth pryder ar fethiant rhai o wasanaethau'r
Cyngor i hysbysu’r Gwasanaeth Cyflogau’n amserol o unrhyw newid mewn sefyllfa
unigolion, er mwyn gallu gweithredu ar amser. Mae’r gwaith o wella’r trefniadau
gydag adrannau eraill yn parhau.

Un mater a amlygwyd yn ystod y cyfarfod yw fod y gwasanaeth yn wynebu problemau
staffio llem yn ystod lonawr a Chwefror 2024 yn sgil absenoldebau am amryw o
resymau gwahanol, gan gynnwys salwch tymor hir, mamolaeth, swyddi gwag a
secondiadau. Bydd y Rheolwr yn trafod camau lliniaru gyda'r Pennaeth Cyllid a’r
Pennaeth Cynorthwyol perthnasol er mwyn llunio rhaglen i ymdrin a’r sefyllfa.

Gwasanaeth Trethi. Yn ystod y cyfarfod Herio a Chefnogi Perfformiad rhoddwyd
cyflwyniad gan y Rheolwr Trethi ar y gwaith sylweddol sydd wedi cael ei gyflawni wrth
gynnal adolygiad Ffordd Gwynedd yn y gwasanaeth. Mae llawer iawn o waith wedi ei
wneud yn ystod yr adolygiad yma a credaf fod gwelliannau clir bellach yn dod i’r amlwg
yn sgil ymrwymiad y Rheolwr a’r tim cyfan i’r gwaith yma.

Mae cyfraddau casglu Treth Cyngor wedi aros yn gymharol gyson gyda blynyddoedd
diweddar (ar 73.1% erbyn diwedd Tachwedd), ond mae cyfradd gasglu ardrethi
annomestig yn sylweddol is nag oedd yn yr un cyfnod llynedd. Erbyn diwedd
Tachwedd 2023 roedd casgliad o fewn y flwyddyn yn 62.43% o'i gymharu & 68.45%
erbyn diwedd Tachwedd 2022.

Yn ogystal ag effaith cynnydd costau byw a'r hinsawdd economaidd, mae 6l-groniad
gwaith difrifol gan Asiantaeth y Swyddfa Brisio, yn bennaf oherwydd prinder staff, yn
cael effaith arwyddocaol ar allu’r Cyngor i gasglu Ardrethi Annomestig. Mae hyn
oherwydd yr amser mae’r Asiantaeth yn ei gymryd i ymdrin ag apeliadau rhestr brisio.

Gwasanaeth Cyllid a Chyfrifeg/Taliadau. Rwyf yn fodlon iawn gyda’r gwaith mae’r
Gwasanaeth Cyllid a Chyfrifeg yn ei gyflawni wrth gwblhau datganiadau statudol, ond
rwyf wedi gofyn i'r gwasanaeth ystyried ffyrdd o dderbyn gwybodaeth bodlonrwydd
cwsmer am y gefnogaeth a roddir i adrannau eraill y Cyngor.

ARBEDION ADRANNOL

Cynlluniau Arbedion Adrannol Hanesyddol 2015/16 — 2023/24. Mae’r adran wedi
cyflawni ei holl gynlluniau arbed ar gyfer y cyfnod 2015/16 hyd 2022/23. Mae un
cynllun arbed yn parhau o fewn rhaglen 2022/23, sef Denu incwm ychwanegol drwy
Asiantaeth Casglu Mewnol. Nid wyf yn rhagweld erbyn hyn bydd y cynllun am
wireddu'r targed arbedion o £25k felly mae’r Adran yn parhau i edrych am gynllun
amgen.

Cynlluniau Arbedion Adrannol Newydd 2023/24. Cyfanswm Arbedion 2023/24 ar
gyfer y Adran Gyllid yw £294,060 (7 cynllun). O’r rhain, mae cynlluniau gwerth
£19,820 (2 gynllun) eisoes wedi eu gwireddu ac mae 3 cynllun arall 8 chyfanswm
gwerth £138,670 ar drac i gyflawni’n amserol. Fodd bynnag, mae cynlluniau gwerth
£135,570 (2 gynllun) yn llithro, gyda rhai risgiau i gyflawni'r arbedion. Y ddau gynllun
lle mae risg cyflawni arbedion yw’r cynllun Cynyddu targedau incwm Adrannol i fod yn
gymesur G'r gwaith, sydd a gwerth £64k, a bu oediad ar y cynllun Ail strwythuro y
Gwasanaeth Technoleg Gwybodaeth gwerth £71.5k ond mae hwn yn symud yn ei
flaen.

BARN Y SWYDDOGION STATUDOL

Y Swyddog Monitro:
Dim sylwadau i’'w hychwanegu o safbwynt priodoldeb.

Pennaeth Cyllid:
Rwyf wedi cydweithio gyda’r Aelod Cabinet i baratoi’r adroddiad yma, ac yn cadarnhau’r
cynnwys.



ATODIAD

PROSIECTAU CYNLLUN CYNGOR GWYNEDD 2023-2028 (Blaenoriaethau Gwella)

Mae’r tabl isod yn rhoi diweddariad ar gynnydd dau brosiect blaenoriaeth yr Adran sydd wedi cael eu hadnabod yng Nghynllun Cyngor Gwynedd 2023-28 dan
adran Gwynedd Effeithlon - Rhoi trigolion Gwynedd yn gyntaf gan eu trin yn deg a sicrhau fod y Cyngor yn perfformio’n dda ac yn effeithiol

Prosiect

Trosolwg

Beth ydym am ei gyflawni yn ystod y
flwyddyn GYNTAF 2023-24 (cerrig milltir):

Diweddariad diwedd Tachwedd 2023

Rheoli effaith
toriadau
cyllidol
cenedlaethol

Mae’r Cyngor eisoes
wedi torri ei
gyllidebau er mwyn
arbed dros £34m ers
2015/16, ond yn sgil
y sefyllfa
economaidd
bresennol, nid yw’r
arian bydd y Cyngor
yn ei dderbyn gany
Llywodraeth yn
ddigonol i ymdopi a
chwyddiant a
phwysau gwario
newydd. Rydym yn
wynebu bwlch
ariannol o dros £12
miliwn dros y ddwy
flynedd nesaf.

Byddwn yn
ymdrechu i wneud
popeth y gallwn i
leihau'r effaith ary

Monitro fod yr arbedion gwerth £5.2m ar
gyfer 2023/24, a gafodd eu cymeradwyo
gan y Cyngor Llawn 02/03/23, yn cael eu
blaenoriaethu gan yr Adrannau i'w
gwireddu yn ystod y flwyddyn ariannol
Atodiad 3 - Arbedion.docx (llyw.cymru)

Monitro fod yr Adrannau yn blaenoriaethu
gwireddu arbedion sydd wedi llithro o
flynyddoedd ariannol blaenorol.

Y Prif Weithredwr, Cyfarwyddwyr a’r
Pennaeth Cyllid i gyfarfod yn chwarterol i
adolygu statws gwireddu holl arbedion y
Cyngor.

Adrodd i Gabinet aci'r Pwyllgor
Llywodraethu ac Archwilio yn Hydref 2023
ac yn lonawr 2024 ar statws gwireddu holl
gynlluniau arbedion y Cyngor.

Ar ddiwedd y flwyddyn ariannol, adolygu
cynlluniau hanesyddol sydd wedi llithro er
mwyn cynnal asesiad gwrthrychol o pa mor

Mae adolygiad ffurfiol o’r sefyllfa ar ddiwedd Awst 2023 wedi ei gwblhau ac wedi
cael ei herio gan y Pwyllgor Llywodraethu ac Archwilio ar 12 Hydref a’i gymeradwyo
gan y Cabinet ar 7 Tachwedd.

Bydd adolygiad pellach (diwedd mis Tachwedd) yn mynd gerbron y Pwyllgor
Llywodraethu ac Archwilio ar 18 lonawr a’r Cabinet ar 23 lonawr.

Ar 12 Hydref, mae Cabinet wedi cydnabod fod y sefyllfa bellach wedi newid cymaint
fel na ellir cyflawni cynlluniau arbedion hanesyddol gwerth £2,056,430.
Defnyddiwyd y ddarpariaeth arbedion o £1,956,430 i ariannu dileu’r cynlluniau
arbedion hyn, ynghyd a defnyddio £100,000 o bremiwm treth cyngor ar gyfery
cynllun arbedion yn ymwneud &’r maes Digartrefedd.

Mae'r cyfarfodydd canlynol wedi cael eu rhaglennu gyda’r Prif Weithredwr:
e Grwp Arbedion/Toriadau - Gwedd 2, 22 Mehefin 2023
e Tracio Cynnydd Arbedion, 13 Gorffennaf 2023

Grwp Arbedion/Toriadau - Gwedd 2, 13 Gorffennaf 2023

Arbedion, 4 Medi 2023

e Tracio Cynnydd Arbedion & Arbedion - Ail Wedd, 21 Medi 2023

e Tracio Cynnydd Arbedion, 19 Rhagfyr 2023

Mae gweithdai blaenoriaethu wedi eu cynnal gyda holl aelodau’r Cyngor sydd ddim
ar y Cabinet ar 18 — 20 Hydref 2023.



https://democratiaeth.gwynedd.llyw.cymru/documents/s37291/Eitem%2010%20-%20Atodiad%203%20-%20Arbedion.pdf?LLL=1
https://democratiaeth.gwynedd.llyw.cymru/documents/s37291/Eitem%2010%20-%20Atodiad%203%20-%20Arbedion.pdf?LLL=1

Prosiect Trosolwg Beth ydym am ei gyflawni yn ystod y Diweddariad diwedd Tachwedd 2023
flwyddyn GYNTAF 2023-24 (cerrig milltir):
gwasanaethau a realistig yw'r disgwyliad iddynt gael eu Bu i'r Cyfrifwyr asesu yr arbedion sydd yn cael eu cynnig ar gyfer 2024/25 i
ddarperir i bobl gwireddu. gadarnhau os oedd yr arbedion ar gael a pha effaith fuasai eu gweithredu yn eu cael
Gwynedd gan ar gyllidebau yr adrannau.
dderbyn na fydd Cynnal adolygiad gwedd 2 o weithredu
modd gosod cyllideb | arbedion ar gyfer eu gweithredu yng Gan fod setliad Llywodraeth Leol wedi cael ei gyhoeddi mor hwyr (20 Rhagfyr 2023),
hafal heb gyfres faith | nghyllideb 2024/25 ymlaen. ni fydd amser yn caniatau i’r arbedion pellach gael eu gwireddu yn 2024/25 a felly
o arbedion/toriadau mae’n debyg y bydd angen pontio hyd at 2025/26.
a chynyddu’r dreth
Cyngor yn uwch nag
a fyddem yn ei
ddymuno.
Cynllun Mae disgwyliadau a Bydd blwyddyn gyntaf y prosiect yn Er mai’r Adran Cyllid sy’n gyfrifol am wireddu’r prosiect yng Nghynllun y Cyngor,
Digidol thueddiadau pobl canolbwyntio ar ddatblygu strategaeth mae’r Bwrdd Trawsnewid Digidol yn cadw trosolwg ac yn cynnig her yn ogystal &

wedi newid yn
sylweddol yn sgil y
pandemig, ac mae
hyn yn gyfle i weld os
oes modd i ni wella
profiad trigolion
Gwynedd o
wasanaethau rheng
flaen a swyddfa gefn
ymhellach drwy
ddefnyddio
technoleg ddigidol.

ddigidol newydd ar gyfer y Cyngor a phobol
Gwynedd, gan amlinellu cynlluniau gwella,

risgiau ac unrhyw oblygiadau ariannol, unai
drwy fuddsoddiad neu arbedion.

Mae cylch llywodraethu bellach ar waith ac
yn gyfrifol am ddatblygiad a gweithrediad y
strategaeth ddigidol.

Ch1 a Ch2 2023/24 - paratoi Strategaeth
Ddigidol newydd mewn cydweithrediad ag
arweiniad Archwilio Cymru

Ch3 2023/24 - cyflwyno’r Strategaeth
Ddigidol ar gyfer ei mabwysiadu gany
Cyngor

chefnogaeth tu hwnt i'r trefniadau herio a chefnogi perfformiad arferol.

Mae cyfarfodydd y Bwrdd yn cael eu cadeirio gan y Cyfarwyddwr Corfforaethol,
gyda’r Pennaeth Cyllid Cynorthwyol — Technoleg Gwybodaeth yn gweithredu fel
Rheolwr Prosiect. Mae pedwar is-grwp wedi’u ffurfio i edrych ar feysydd penodol,
gyda cynrychiolaeth o ystod o adrannau'r Cyngor a’r cadeiryddion yn ymuno fel rhan
o’r Bwrdd:

e Technegol a Gwydnwch

e Cyswllt Cwsmer

e Data

e Gweinyddiaeth a Systemau Busnes

Ymhellach, mae’r Pennaeth Cyllid a’r Swyddog Monitro yn aelodau o’r Bwrdd, yn
ogystal &'r Pennaeth Addysg (sydd & swyddogaeth benodol i sicrhau cydlyniad rhwng
y Strategaeth Ddigidol ar gyfer Ysgolion a’r hyn sydd ar y gweill ar lefel corfforaethol)
a minnau’n cynrychioli Aelodau Etholedig.




Prosiect

Trosolwg

Beth ydym am ei gyflawni yn ystod y

flwyddyn GYNTAF 2023-24 (cerrig milltir):

Diweddariad diwedd Tachwedd 2023

Ch3 a Ch4 2023/24 a Ch1 — Ch4 2024/25 -
gweithredu’r prosiectau sydd wedi ei
rhaglennu ar gyfer dwy flynedd cyntafy
strategaeth.

Cyflwynwyd y Cynllun drafft i’r Pwyllgor Craffu Addysg ac Economi ar 14 Medi 2023;
a cafodd y Cynllun terfynol ei fabwysiadu gan y Cabinet ar 7 Tachwedd 2023.

Mae’r cynlluniau unigol bellach wedi ei cyflwyno i’r drefn bidiau corfforaeth a bydd
cadarnhad o’r gefnogaeth ariannol sydd ar gael ynghyd a chanfyddiadau ymarferion
blaenoriaethu gan y Penaethiaid, Penaethiaid Cynorthwyol a Rheolwyr yn cael eu
defnyddio i greu rhaglen waith.

Y cam nesaf fydd cyhoeddi’r blaenoriaethau oddi fewn y rhaglen waith a bydd hwn
fydd sail adroddiad cynnydd ar gyfer ein cyfarfod herio a chefnogi perfformiad
adrannol nesaf, gyda cynnydd yn erbyn y rhaglen waith i’'w adrodd i'r dyfodol.




